
Vendim i Këshillit të Mediave të Shkruara të Kosovës ndaj 
ankesës së Enis Berishës kundër gazetës Zëri 
 
Këshilli i Mediave të Shkruara të Kosovës në mbledhjen e tij 
të mbajtur më 8 maj 2018, shqyrtoi ankesën e Enis Berishës 
kundër gazetës Zëri lidhur me artikullin “Super drejtori që 
ia aprovoi vetes mbi 30 udhëtime jashtë vendit” botuar më 26 
mars 2018, dhe mori këtë 
 
 
 
 
 
 
                      V E N D I M 
  
 

- Ankesa nuk miratohet  
 
 
 
 
 
 
 



 
A R S Y E T I M I 

 
 
Në ankesë thuhet se gazeta nuk e ka shkruar të vërtetën, se 
gazeta Zëri ka bërë bisedë me ankuesin, por nuk ia ka botuar 
faktet që ai ia ka thënë gazetares, se çështjen rreth 30 
udhëtimeve zyrtare të ankuesit në disa shtete e përcjellin 
shumë shpifje me qëllim për ta nënçmuar personalisht Enis 
Berishën, dhe për përfitime të veta duke realizuar interesat 
e të tjerëve.  
 
 
Ndër shpifjet, në artikullin e përmendur, që në ankesë 
thuhet se si “super drejtorit që ia aprovoi vetes mbi 30 
vendime jashtë vendit paraqet konflikt të interesit”, se 
“nuk është e vërtetë se ankuesi ka marrë pagë të anëtarit të 
Bordit në mënyrë të paligjshme, dhe se si “ka marrë pagë të 
drejtorit edhe tre muaj e gjysëm pasi i kishte përfunduar 
kontrata”, dhe se gazeta “pas botimit të reagimit të 
ankuesit ka dhënë një sqarim çka nuk është e lejueshme”, dhe 
se “prononcimet e Arsim Berishës dhe të Shkelzen Qorrit nga 
ARH nuk mund të jenë kredibile”.  
 
KMShK pasi shqyrtoi ankesën, artikullin, reagimin e botuar, 
dhe dëgjoi përfaqësuesin e gazetës Zëri, konstatoi se 
ankuesi nuk mohon se ai ka zhvilluar mbi 30 udhëtime zyrtare 
në disa shtete si drejtor i autoritetit rregullativ të 
hekurudhave dhe se ato urdhëresa udhëtimi i ka nënshkruar 
vet, pasi për tri vite nuk ka funksionuar bordi mbikqyrës i 
ARH-së.  
 
Gazeta Zëri nuk ka vënë ndonjë dyshim rreth arsyeshmërisë të 
atyre udhëtimeve, por ka potencuar parregullsinë dhe 
konfliktin e interesit pasi një udhëheqës i institucionit, 
në rastin konkret të ARH-së, vet ka nënshkruar urdhërin e 
udhëtimit për veten, gjë që paraqet konflikt interesi.  
 
KMShK, konstatoi se në mungesë të Bordit, ankuesi është 
dashur që të kërkojë këshilla juridike nga ministria 
përgjegjëse që të gjej rrugë ligjore që për ato udhëtime, 
urdhërat e udhëtimeve t’i nënshkruaj dikush tjetër në mënyrë 
që të mënjanohet konflikti i interesit, i cili është 
evident.  
 
Gjithashtu, KMShK konstatoi se ka konflikt interesi edhe në 
rastin kur drejtori i institucionit është njëkohësisht edhe 



anëtar i Bordit, siç ka qenë rasti me Enis Berishën. Nuk 
është ligjore që drejtori, njëkohësisht edhe si anëtar i 
Bordit të marrë vendime, dhe të votojë për rastet kur bëhet 
fjalë për veprimtarinë e ARH-së, siç ishte rasti konkret.  
 
KMShK konstatoi se gazeta ka botuar pikëpamjet e të gjithë 
faktorëve relevant për të sqaruar çëshjet e përmendura si 
dhe ka botuar reagimin e ankuesit, me çka i është ofruar 
mundësia që ai edhe një herë pas botimit të artikullit të 
paraqes pikëpamjet e veta dhe pakënaqësitë që kishte me 
artikullin. Andaj unanimisht bordi i KMShK nuk gjeti që 
gazeta Zëri ka bërë shkelje të Kodit të Mediave të Shkruara 
të Kosovës. 
 
Nisur nga të gjitha këto që u thanë, KMShK gjeti se ankesa 
nuk miratohet.  
  
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


